
Mij heannede aktene tjåanghkosne ovvaantoeraeresne
Ovvaantoeraerieh dovne bysvehtsaamhtesh jïh sivijle aamhtesh gïetedieh
Bysvehtsaamhtese: Akte bïeljelamme meadtoe, gusnie dïhte meadtohke skåltoem byjhkeme, jïh gusnie bïedtemeåejvieladtje lea gaavnehtamme aamhtese ovvaantoeraeresne sjeahta. 
Sivijle aamhtesh maehtieh sïejhme ovvaantoeh årrodh almetji gaskem, jallh maehtieh akte luhpehts meadtoe årrodh maam ij leah polijsese bïeljelamme, jallh mij joekehts fåantojste lea hïejhthsovveme goh bysvehtsaamhtese bïedtemeåejvieladtjeste.  
Tjåanghkoen åvtelen
Daesnie seamma njoelkedassh dovne bysvehtsaamhtesidie jïh sivijle aamhtesidie.
Liktije guejmiejgujmie govlesadta juktie liktemem nååhtedidh. Liktije sæjhta aaj aktem åvtesoptsestimmiem faalehtidh, jïh tjïelkestidh mejtie daerpies dåarjoealmetjh meatan utnedh. Jis guejmieh nuelelen 18 jaepien båeries dle eejhtegh jallh åelie reaktam utnieh stïeresne årrodh, jïh dah edtjieh aktem latjkoen vuelielisnie tjaeledh jis akte dagkeres.
Akte tjåanghkoe ovvaantoeraeresne lea jïjtjevyljehke, jïh guejmieh maehtieh saaht gåessie orrijidh. Jis guejmieh tjåanghkoen mænngan sijhtieh latjkoem darjodh, dle latjkoe maahta årrodh maaksoe, barkoe jallh dah jeatjahlaakan seamadieh.  Guejmieh byöroeh åvtelhbodti ussjedidh maam dah sijhtieh meatan utnedh aktene latjkosne.

Tjåanghkosne
Liktijen barkoe lea guejmide viehkiehtidh sinsitnine soptsestidh. Liktijh sijhtieh ovvaantoeraerien bïjre bievnedh, tjåanghkoen bïjre jïh maam rollide gaajhkesh utnieh mah leah meatan.

Liktije ij sijjiem vaeltieh naakenidie jïh sjeavohtsvoetedïedtem åtna.

Tjåanghkosne gaajhkh guejmieh nuepiem åadtjoeh soptsestidh sijjen dååjresi bïjre, jïh sijjen reaksjovni jïh domtesi bïjre dan bïjre mij heannadamme.
Guejmieh dah – jïh ij liktije – mah dïedtem utnieh latjkoen sisvegen åvteste jis dagkeres. Gaajhkh guejmieh maehtieh raeriestidh mij edtja latjkosne tjåadtjodh.

Bysvehtsaamhtesh
Akte latjkoe edtja tjaaleldh årrodh jïh guejmieh jïh åelie edtjieh dan vuelielisnie tjaeledh jis akte guejmie lea nuelelen 18 jaepien båeries. 
Ihke latjkoe edtja faamoem utnedh dle liktije aaj tjuara dam jååhkesjidh. Liktije reaktam jïh dïedtem åtna nyöjhkedh aktem latjkoem jååhkesjidh mij tjïelkelaakan aktem dejstie guejmijste favoriserede - jallh lea ovlæhkoes jeatjah vihkeles fåantojste. 

Dastegh latjkoe lea maaksoen bïjre, dle akte våhkoe aangkerdimmiemierie mænngan latjkoe dorjesovvi.
Sivijle aamhtesh
Ij leah naan krïevenasse latjkoe edtja tjaaleldh årrodh, men maahta væjsehke årrodh aktem tjaaleldh latjkoem darjodh, juktie vihtiestidh man bïjre guejmieh seamadin. Tjuara aaj tjaaleldh årrodh dastegh ovvaantoeraerie edtja aamhtesinie vijriesåbpoe barkedh. 

Dastegh sijhtieh, dle guejmieh maehtieh akten aangkerdimmiemierien bïjre seamadidh, guktie dah nuepiem utnieh latjkoem hiejhtedh akten vihties daatoen åvtelen.

Tjåanghkoen mænngan
Bysvehtsaamhtesh
Ovvaantoeraerien reereme sæjhta aktem kopijem latjkoste seedtedh bïedtemeåejvieladtjese.
Jis latjkosne akte mierie, dle laejhtije edtja ovvaantoeraaran bïeljelidh mejtie dïhte    lea illesovveme jallh hïejhtesovveme.
Bïedtemeåejvieladtje sæjhta bïevnesh åadtjodh illeldahken bïjre.

Jis latjkoe hïejhtesåvva dle polijse maahta aamhtesem vihth bæjjese vaeltedh jïh jeatjah bysvehtsriekteles reaksjovnh vuarjasjidh.

Jis latjkoe steeresåvva, dle aamhtese orrije.
Bysvehtsaamhtesh mah ovvaantoeraeresne loetesuvvieh eah sïejhme bysvehtsvihtienassese tjaalasuvvieh, men sijhtieh tjaalasovveme årrodh ållesth polijsevihtienassene göökte jaepieh. Jis edtja lahtestimmiem måjkoedidh göökte jaepiej mænngan dle orre bysvehtsaamhtesh eah tjoerh heannadidh.
Sivijle aamhtesh
Dastegh latjkosne akte mierie, dle laejhtije edtja ovvaantoeraaran bïeljelidh mejtie dïhte lea illesovveme jallh tsööpkesovveme.
Jis polijse aamhtesem seedteme goh sivijle aamhtese, dle dah edtjieh kopijem latjkoste utnedh jïh bïevnesh åadtjodh mejtie aamhtese illesovveme jallh ij.
Jis latjkoe illesovveme dle aamhtese orrije.

Jis latkoe ij leah illesovveme dle ovvaantoeraerie sæjhta guejmide gihtjedh mejtie orre liktemem sijhtieh. Jis gïetedimmie ovvaantoeraeresne ij illedahkem vedtieh, dle laejhtije maahta jïjtje ovvaantoeraerine råårestalledh, jallh aamhtesem polijsese bïeljelidh dan guhkiem mierie ij leah nåhkeme.

Jis latjkoe steeresåvva, dle aamhtese galhkeme.

www.konfliktraadet.no
